
Neni 6 

Me qëllim zhvillimin e bashkëpunimit në fushën 
e sigurisë ushqimore, autoritetet kompetente të 
Palëve do të shkëmbejnë publikime profesionale 
dhe organizojnë trajnime të përbashkëta. 

Neni 7 

Mosmarrëveshjet që lindin nga zbatimi i kësaj 
Marrëveshjeje zgjidhen ndërmjet përfaqësuesve të 
autoriteteve kompetente të Palëve. 

Neni 8 

Marrëveshja nuk zbatohet për të drejtat dhe 
detyrimet e shteteve Palë që lindin nga marrëveshje 
të tjera ndërkombëtare në të cilat janë palë 
kontraktuese. 

Neni 9 

1. Kjo Marrëveshje do të hyjë në fuqi ditën e
marrjes së njoftimit të fundit me shkrim, me të cilin 
Palët njoftojnë njëra-tjetrën, përmes kanaleve 
diplomatike, për përfundimin e procedurave të tyre 
të brendshme ligjore, të kërkuara për hyrjen në fuqi 
të kësaj marrëveshjeje. 

2. Kohëzgjatja e kësaj marrëveshjeje është për 5
vjet, që nga momenti i nënshkrimit të saj. Do të 
zgjatet automatikisht për një periudhë tjetër prej 5 
vitesh, përveç kur njëra prej Palëve kërkon 
ndërprerjen e saj me shkrim nëpërmjet rrugëve 
diplomatike, të paktën 3 muaj para përfundimit të 
periudhës përkatëse të vlefshmërisë. 

3. Kjo marrëveshje mund të ndryshohet me
miratimin reciprok me shkrim të Palëve, në çdo 
kohë. Ndryshimet hyjnë në fuqi në përputhje me të 
njëjtën procedurë ligjore të përcaktuar në paragrafin 
1 të këtij neni. 

4. Nënshkruar në Tiranë, më 5.7.2023, në 2 (dy)
kopje origjinale, në shqip. 

PËR KËSHILLIN E MINISTRAVE TË 
REPUBLIKËS SË SHQIPËRISË 

Ministër 
Frida Krifca 

PËR QEVERINË E REPUBLIKËS 
SË KOSOVËS 

Ministër 
Faton Peci 

URDHËR 
Nr. 254, datë 11.8.2023 

PËR MIRATIMIN E PËRMBAJTJES DHE 
MODELEVE TË AKTEVE PËR 

KUNDËRVAJTJET NË PYJE 

Në mbështetje të pikës 4, të nenit 102, të 
Kushtetutës dhe në zbatim të pikës 8, të nenit 38, të 
ligjit nr. 57/2020, datë 30.4.2020, “Për pyjet”, 

URDHËROJ: 

1. Miratimin e përmbajtjes dhe modeleve të
akteve për kundërvajtjet në pyje, si pjesë e 
dokumenteve standard, për inspektimin on-line nga 
strukturat përgjegjëse inspektuese në nivel qendror, 
rajonal dhe vendor, sipas tekstit bashkëlidhur këtij 
urdhri. 

2. Ngarkohen për zbatimin e këtij urdhri
Agjencia Kombëtare e Pyjeve, Agjencia Kombëtare 
e Zonave të Mbrojtura dhe Njësitë e Vetëqeverisjes 
Vendore, si dhe Drejtoria e Përgjithshme 
Ekonomike dhe Shërbimeve Mbështetëse. 

Ky urdhër hyn në fuqi menjëherë dhe botohet në 
Fletoren Zyrtare. 

MINISTËR I TURIZMIT DHE MJEDISIT 
Mirela Kumbaro Furxhi 

Prishtinë, më 6.7.2023

